
Pjesme
Ž E L J K O  P U K E C

Lažljivec

Ščuka

Vu zdeni vodi mirno leži
niš ne dela, baš kak da spi

Budna je, budna, sve dobro čuje
i ono kaj pliva i po mulju ruje

Z repom maše, obeda vabi
gda mu je blizu v lampe ga zgrabi
Onda ga par put vu zubi okrene

da se ne fpiči ili zadene
Ni dete svoje ona ne mazi

nek je se čuva, nek je se pazi
Ako je primi za črnu kuku

zahakla za gubec ščuku kak ruku

Gda sem ja ikoga fkanil
joj, japu sem jemput

Gda mi je rekel da vodu donesem
i da se vmijem, za mešu oblečem
Pol vure posle vikal je gde sem

zakaj se tak ko glista vlečem
Zgleda da črni vrag me je spopal

ja sem na Dravi z deklama bil
Vu Dravu sem zdenu opal
tam sem se usput i vmil

Gda sem ja ikoga fkanil
morti i popa onak usput

Gda me je pital si se spovedal
da mi bu lakše ako mu rečem

Rekel sem jesem i gore pogledal
i več sem videl kak vu peklu se pečem

Jer Bog zna da vredu sem stal
al sem se setil kaj sve moram reči

da sem lagal, blodel, klel i kral
i da na ražnju moram se peči

Gda sem ja ikoga fkanil
skoro sem zabil, jesem i babu

Štruklje je vruče z peči zvadila
rekla naj čekam da se olade
Z belom krpom ih je pokrila

za pol vure evo parade
Dva su falela, ne zna se kak

ja nisam ništ rekel
Maček je jafkal i bežal ko vrag

a ja sem čkomel jer sem se spekel

Gda sem ja ikoga fkanil
a morti jesem još gde koga

Moral bi pitat dal se računa
dok lažeš nekom ko te ne čuje
Ne bi mi z glave opala kruna

da nešče malo i po meni pljuje
Morti i pljuski zavredim nekoliko

da je lagati v životu draž
To znaju oni kaj lažu na veliko

al kaj znači moja mala laž


